
 

 

Broj: 05/1-50-15-26-57-3/19 

Sarajevo, 11. 3. 2019.   

 

ZAPISNIK 

                        57. sjednice Nezavisnog odbora Parlamentarne skupštine BiH 

 

Sjednica je održana 11. 3. 2019, s početkom u 17 sati. 

 

Sjednicu je sazvao Enes Obralija, prvi zamjenik predsjednice Nezavisnog odbora. 

 

           PRISUTNI ČLANOVI NEZAVISNOG ODBORA: Enes Obralija, prvi zamjenik 

predsjednice Nezavisnog odbora, Mato Jozić, drugi zamjenik predsjednice Nezavisnog 

odbora1, Ilma Mehić-Jusufbašić, Adisa Begić, Nikola Džambas, Mate Miletić, Ljubomir 

Kuravica i Vladimir Jurišić, članovi Nezavisnog odbora. 

 

     ODSUTNI ČLANOVI NEZAVISNOG ODBORA: Tatjana Klječanin-Martić, 

predsjednica Nezavisnog odbora, opravdano odsutna. 

 

OSTALI PRISUTNI: Ivana Lovrić, koja obavlja poslove sekretara Nezavisnog 

odbora. 

 

Sjednicu su pratili i Enver Bogućanin iz Sektora za odnose s javnošću Sekretarijata 

Parlamentarne skupštine BiH, te  Dijana Šatara i Senad Zlatar, predstavnici OHR-a. 

Sjednicom je predsjedavao prvi zamjenik predsjednice Nezavisnog odbora Enes Obralija. 

Konstatirajući da postoji kvorum, otvorio je 57. sjednicu Nezavisnog odbora Parlamentarne 

skupštine BiH. 

Prije glasanja prvi zamjenik predsjednice Nezavisnog odbora Enes Obralija otvorio je 

raspavu o dnevnom redu. U raspravi je učestvovala većina članova Nezavisnog odbora nakon 

koje je prvi zamjenik predsjednice Nezavisnog odbora predložio dopunu tačke 3. dnevnog 

                                                           
1 Mato Jozić, drugi zamjenik predsjednice Nezavisnog odbora, iz opravdanih razloga, nakon 3. tačke dnevnog 

reda nije prisustvovao daljnjem toku sjednice  



 

reda koja bi glasila: Rezultati i aktivnosti policijskih agencija u 2018. godini. Također, 

predložio je da se iz tačke 3. predloženog dnevnog reda, a koja sada postaje tačka 4, izbriše 

podtačka a) Plan aktivnosti za april 2019. godine. 

Ovaj prijedlog jednoglasno je usvojen. 

 

Nakon što je usvojen prijedlog izmjena i dopuna dnevnog reda, prvi zamjenik predsjednice 

Nezavisnog odbora konstatirao je sljedeći 

 

D N E V N I   R E D 

 

1. Usvajanje Zapisnika 56. sjednice Nezavisnog odbora; 

2. Dopis BH Konzorcija proizvođača policijske i vojne opreme, broj: 05/1-50-17-356/19 

od 15. 2. 2019; 

3. Rezultati i aktivnosti policijskih agencija u 2018. godini; 

4. Tekuća pitanja. 

 

Ad. 1. Usvajanje Zapisnika 56. sjednice Nezavisnog odbora 

 

Zapisnik 56. sjednice Nezavisnog odbora usvojen je jednoglasno, bez primjedbi. 

 

Ad. 2. Dopis BH Konzorcija proizvođača policijske i vojne opreme, broj: 05/1-

50-17-356/19 od 15. 2. 2019.  

 

U uvodu u ovu tačku dnevnog reda prvi zamjenik predsjednice Nezavsnog odbora Enes 

Obralija istakao je da je Nezavisni odbor zaprimio dopis – zahtjev BH Konzorcija 

proizvođača policijske i vojne opreme, broj: 05/1-50-17-356/19 od 15. 2. 2019, te otvorio 

raspravu. Nakon rasprave u kojoj su učestvovali svi prisutni članovi Nezavisnog odbora, 

jednoglasno je usvojen sljedeći  

 

ZAKLJUČAK  

 

Nezavisni odbor zaključio je da Direkciji za koordinaciju policijskih tijela BiH, Državnoj 

agenciji za istrage i zaštitu  i Graničnoj policiji BiH dostavi upit da se izjasne na okolnosti 



 

zahtjeva BiH Konzorcija proizvođača policijske i vojne opreme dostavljenog Nezavisnom 

odboru 15. 2. 2019. u dijelu koji je opisan samo u prvom pasusu, odnosno da li rade na izradi 

vlasitih pravilnika o izgledu policijske uniforme službenika policijske agencije kojom 

rukovode. 

 

Ad. 3.  Rezultati i aktivnosti policijskih agencija u 2018. godini 

 

Prvi zamjenik predsjednice Nezavisnog odbora Enes Obralija otvorio je raspravu o ovoj tački 

dnevnog reda. U raspravi je učestvovala većina članova Nezavisnog odbora, te je nakon 

rasprave jednoglasno usvojen sljedeći 

 

ZAKLJUČAK 

 

Od Direkcije za koordinaciju policijskih tijela BiH, Državne agencije za istrage i zaštitu BiH 

i Granične policije BiH traži se dostavljanje izvještaja o radu za 2018. godinu. 

 

        Ad.4.Tekuća pitanja 

 

U okviru ove tačke dnevnog reda za riječ se javio Ljubomir Kuravica, član Nezavisnog 

odbora, s prijedlogom da se pismeno odgovori MUP-u Republike Srpske na dopis upućen 

ovom tijelu dana 29.11.2018, a koji se odnosi na obezbjeđenje člana Predsjedništva BiH iz 

Republike Srpske. Nakon rasprave o ovom pitanju prvi zamjenik predsjednice Nezavisnog 

odbora Enes Obralija stavio je prijedlog na glasanje. S dva glasa ''za'', tri ''protiv'' i dva glasa 

''suzdržan'', prijedlog nije usvojen jer za njega nije glasalo sedam članova Nezavisnog odbora. 

 

Dalje, u okviru ove tačke dnevnog reda članovi Nezavisnog odbora jednoglasno su usvojili 

sljedeći  

ZAKLJUČAK 

 

Nezavisni odbor razmatrao je sve učestalije usmene zahtjeve usmjerene prema sekretaru 

Nezavisnog odbora za dostavu određene dokumentacije Nezavisnog odbora. U tom smislu 

Nezavisni odbor nastavit će dosadašnju praksu da razmatra samo pisane zahtjeve za dostavu 

bilo kakvih informacija ili materijala dostavljene od bilo koga te će se u tom smislu 

Nezavisni odbor, odnosno osoba koja rukovodi Nezavisnim odborom, očitovati isključivo po 



 

pisanim zahtjevima. Na usmene zahtjeve sekretar Nezavisnog odbora ne može davati bilo 

kakve informacije ili dokumentaciju kojom raspolaže ovo tijelo i koji su naslovljeni na ovo 

tijelo. 

 

 

Prvi zamjenik predsjednice Nezavisnog odbora Enes Obralija zaključio je sjednicu u 18.10 

sati. 

 

 

 

 

         SEKRETARKA         PRVI ZAMJENIK PREDSJEDNICE                             

NEZAVISNOG ODBORA                  NEZAVISNOG ODBORA 

          Ivana Lovrić                               Enes Obralija   


